
利濕之劑 

大橘皮湯 治水腫、泄瀉。 

原文 

大橘皮湯治濕熱，五苓六一二方綴，陳皮木香檳榔增，

能消水腫及瀉泄。 

 

註釋 

用五苓散。赤茯苓一錢、豬苓、澤瀉、白朮、桂各五分。用六一散，滑石六

錢、甘草一錢，加陳皮一錢半、木香、檳榔各三分。每服五錢，加生薑煎。○小

水併入大腸，致小便不利，而大便泄瀉。二散皆行水瀉熱之藥。加檳榔峻下，陳

皮、木香理氣，以利小便而實大便也。水腫亦溼熱為病，故皆治之。 

 


